
ABSTRACT
The article deals with changes in social attitudes, behaviors and targets in the processes of
transformation and development of a globalizing society. The author analyzes the impact of education
and culture, literature and art of transformational processes on the social values of consumer society,
and conducts a sociological study of the moral transition from traditional to modern.
Keywords: Youth, globalization, values, transformation, education and upbringing, spiritual threat

KIRISH

Zamonaviy dunyoning larzaga solayotgan xalqaro, mintagaviy mojorolar va jahon iqtisodiy-
moliyaviy muammolarni to‘lqini mamlakatimiz hayotiga barqarorlik va xalqning mustahkam
rivojlanishiga raxna soladigan, yoshlar orasida turli xil yangi tahdid va xavflar ijtioiylashayotgani
bugungi kunda ma’naviyat va ma’rifatga, axloqiy tarbiya, yoshlarning bilim olish, kamolga yetishiga
e’tibor qaratish har qachongidan ham muhim ekanligi ko‘rsatmoqda. Shu o‘rida, turli ichki va tashqi
tahdidlarga qarshi maftkuraviy himoya immun muhofazasini shakllantirish zarur.

O‘zbekiston Prezidenti Sh.M.Mirziyoyev yoshlarning tarbiyasi xaqida, “...raqamli
ko‘nikmalarni o‘zlashtirish uchun imkoniyatlar yaratish, kelajakda zarur bo‘ladigan keng ko‘lamli
raqamli transformatsiya sharoitida yoshlarga bilim va ko‘nikmalar berish bilan bog‘liq tizimli
tadbirlar amalga oshirilishi darkor”. — ta’kidlagan edi [1, B. 192].

Ma’naviy hayotda aksiologik ong inson tajribasi, muayyan voqea, jarayon va hodisalarni
bilish va baholash asosida shakllanadi. Shu boisdan muayyan madaniyat tomonidan ishlab chiqilgan
qadriyatlarning ijtimoiylashuv jarayoni yoshlar tomonidan bevosita o°zlashtiriladi [2. C.86].

Globallashayotgan jamiyatning taraqqiyoti aholi ehtiyojini ortishi, aynigsa yoshlar extiyoji
biznesning alohida shakliga aylandi. Istemolchilik jamiyatida yoshlarning moddiy extiyoji o‘sib, mol-
mulk, boylik, pul kabi ashyoviy ne’matlarga “ochlik” holati bugungi ta’lim-tarbiyaga bo‘lgan
extiyojmand jamiyatni transformatsiyalashuvida ham oz ifodasini topmoqda. Respublika aholisining
salmog‘ida yoshlar ulushining barqaror yugqoriligi ta’lim-tarbiyadagi davlat siyosati jozibali
«Ommaviy madaniyatyning turli xil tahdidlari yoshlarning fe’l-atvori va tabiatida yangi
qadriyatlarning ommalashuviga olib kelmoqda. Shaxs xayotida qadriyatlar ijtimoiy yashash me’yori
bo‘lib, shaxsning ma’naviy barkamollik yo‘nalishini belgilab beradi. Qadriyatlar oz tabiatiga ko‘ra
moddiy va ma’naviy, milliy-diniyligi bilan bir tomondan, muayyan aksiologik sotsium tizimini
ijtimoiy sharoitini yaratsa, ikkinchi tomondan, shaxsning qadriyatlar ta’sirida ijtimoiylashuvi va
professionallashuvi yuz beradi [3, C. 166].

Yoshlarning axborotga munosabatining beqiyos o‘sishi ma’naviy-madaniy qadriyatlarga
sadoqat, milliy o‘zlikni saqlab qolish ehtiyojini ikki barobar orttirmoqda. Yoshlarning extiyojlarida
internet tarmogqlariga bog‘lanish onlaynlashuv muammosini keltirib chiqardi. Ijtimoiy tajriba
onlaynlashuv yoshlar fel-atvorida milliy qadriyatlarga nisbatan begonalashuv, xudbinlashuv
jarayonining o‘sish ko‘rsatkichlarini tasdiqlamoqda. Begonalashuv - shaxsning ijtimoiy — iqtisodiy
hayotini qulaylashtirishga intilish natijasida o‘zini o°‘zgalardan uzoqlashuvi, shaxsning o°zini
doirasida qolishi, atrofida bo‘layotgan voqea va hodisalarga loqaydlik, aynigsa molparastlikka
berilish, o‘zgalarga munosabatida ma’naviy qiymatning ruhiy begonalashuvi holati shaxsni ahlogida
xudbinlikka tortadi.

ADABIYOTLAR TAHLILI

Sharov A.V. Transformatsiya sennostey v menyayumemsya mire; Romanova K.S.
Transformatsiya sennostey kak indikator izmeneniya obmestva i lichnosti; Mirzaxmedov X.A.
Emotsionallashayotgan yoshlar.

TADQIQOT METODOLOGIYASI

Magqolada emperik tadqiqot, mantiqiylik, tizimlilik, so‘rovnoma, o‘zaro aloqadorlik ilmiy
tadqiqot tamoyillaridan kelib chiqqan holda qiyosiy tahlil kabi tadqiqot usullaridan foydalanildi.

TAHLIL VA NATIJALARI

Transformatsiya (lot. transformatio — qayta o‘zgarish, qayta hosil bo‘lish) (genetikada) —
hujayraga yot DNK kirishi natijasida uning irsiy xususiyatlari o‘zgarishidir [9. B. 634].

«Qadriyatlar transformatsiyasi» - halq mentalitetida yashab kelayotgan necha ming yillik
qadriyatlar yig‘indisi o‘rniga zamonaviy, badiiy-estetik qiymatga ega bo‘lmagan “Ommaviy
madaniyat” ash’yo-ne’matlari bo‘lib, bugungi yoshlar jamiyati ma’naviy qadriyatlarining
shakllanishiga asos bo‘moqda. Shu ma’noda qadriyatlarning transformatsiyasi jamiyat
taraqqiyotining bir bosqichdan rivojlangan yangi bosqichiga o‘tishida ananaviy qadriyatlar,
avlodlarning turmush tarzi odat va ananalarining yangi jamiyatga vorisiylik holatida yoshlar
tomonidan o‘zlashtirish jarayonidagi islohini nazarda tutiladi.

Yoshlarda axborotga bo‘lgan munosabatning shiddatkorligi ma’naviy-madaniy qadriyatlarga
sadoqat, qadriyatlarimizni saqlab qolish ehtiyojini bugungi kunda ikki barobar ortirmoqda. O‘zbek
halqining boy madaniy merosi unutilib, yengil-yelpi, mazmunsiz, soxtalashgan sanat mahsulotlari
yoshlarning orasida “urf” bo‘lishi ilmiy jamoatchilikni xavotirga solmoqda. Istemolchilar jamiyatida
yoshlar tomonidan har qanday axborotni video-rolik shaklida YouTube, Tik-Tok, Instagram,
Telegram, Facebook kabi ijtimoiy tarmoqlarga joylanishi bilan shaxs daxlsizligi, inson, oila, jamiyat,
davlat sha’ni va qadr-qimmatiga jiddiy salbiy ta’sirini ko‘rish mumkin.

Sotsiologik tahlillarimizda, yoshlar hayotida transformatsiyalashayotgan qadriyatlarni
ustuvorligining ierarxiya shkalasi aniqlandi:

- oila

- ish

- do‘stlar, tanishlar

- bo‘sh vaqt

- din

- siyosat

Zamonaviy axborot texnologiyalarining beqiyos o‘sishi yoshlarning ta’lim-tarbiyasi,
ma’rifatining ortda qolishi tufayli ijtimoiy munosabatlarda qadriyatlarning qadrsizlanishi, odat va
ananalarning o‘zgarishi bilan tarbiyaning samarasiga ijtimoiy muhitning salbiy ta’siri kuzatilmoqda.
Moziyga qaytib ish ko‘rishning zaruriyati tarix saboqlari, milliy qadriyat va an’analarda jamiyat
taraqqiyotining muhim elementlarini ko‘rishga imkon beradi [4, B.284].

Yoshlarning xayotida oilaviy udumlardan tiyilish bilan birga, o‘tkinchi tarbiyaviy
jarayonlarga intilish, milliy xikmatlardan begonalashuv, umumiylik qadriyatiga ko‘p vaqti ajratish
natijasida oilaviy qadriyatlarning nochorligi, ota-onalardan begonalashuv jarayoni tarbiya
munosabatlarida ommaviylashmoqda. Shu o‘rinda, yoshlar fe’l-atvorida yangi «Ommaviy tarbiya»
- shaxsning shakllanishida milliy-estetik va milliy-etik qiymatsiz, hammaga to‘g‘ri keladigan yengil-
yelpi xususiyatlarga moyil turli xil jarayon va predmetlarni tarbiyasi shakllanib, zamonaviy ilmiy
texnika taraqqiyotining ijtimoiy-ruhiy muhitiga globallashuv ta’sirining ifodasi deb hisoblaymiz.

«Ommaviy madaniyat» niqobi ostida yoshlarning magqgsadi, xohish-istaklari va turmush
tarzining transformatsiyalashuvi intolerantlik muammosini ham keltirib chiqarmoqda. Ya’ni,
yoshlarning hayot ne’matlarining tez sur’atda olish, tatib ko‘rish, his qilish, tushunish va iste’mol
qilish kayfiyati shakllanishi orqali intolerantlik fe’l-atvori yuzaga keldi. Natijada, sabrsizlik,
betoqatlik, ganoatsizlik, chidamaslik, murosasizlik, muvozanatsizlik, jizzakilik, qahr, g‘azab, nafrat,
isyonkorlik, qo‘pollik, befarqlik, logaydlik, tushunmaslik, begonalashuv kabi yoshlarda illatlarning
rivojlanishi tolerantlik madaniyatiga bo‘lgan ehtiyoj yanada oshmoqda.

Yoshlar hayotida «Ommaviy madaniyat»ga bo‘lgan munosabatini aniqlash uchun o‘tkazilgan
sotsiologik so‘rovnomada: ««Ommaviy madaniyat» vakillari bilan munosabatingiz?» degan savol
berildi. So‘rovnomada qatnashganlarning 1300 nafar respondent bo‘lib, undan 487 (38,1 %)
«Ko‘rmayman yoki muloqot qilmaymany, 315 nafar respondent (24,6 %) « Menga farqi yo‘q», 194
nafar respondent (15,2 %) «Hozir xamma shundayku», 282 nafar respondent (22,1 %) esa
««Ommaviy madaniyat» bu zamonaviylik» javobini belgilab, bugungi transformatsiyalashayotgan
jamiyat yoshlari hayotning naqadar o‘zgarayotganligi, loqaydlik, befarqlik va begonalashuv bilan
ijtimoiy sabr madaniyatiga zaruratni tasdiqladi.

Xorijiy manbalarda zamonaviy tahdidlarning orasida diniy jihodning ikkinchi yo‘nalishi
“rahbarsiz, lidersiz yoshlarning ijtimoiy voqelikka qarshiligini tashkili” bloggerlik harakatida
rejalashtirilgan [5, S. 12]. OAV orasida Internet va mobil aloqalarning yangi imkoniyatlari yoshlar

ma’naviyatida qadriyat transformatsiyasiga salbiy ta’sir etishi bilan birga jismoniy salbiy ta’siri ham
aniqlandi. Axborot resurslaridagi «ommaviy qadriyatlar» - ijtimoiy tabaka va qatlamning
barchasiga mos past saviyali badiiy-estetik madaniyat namunalari va narsa va buyumlarga suniy
andoza tusini berish jarayoni bo‘lib, ko‘p hollarda yoshlarimiz o‘zligining milliy qadriyatlardan
mosuvo etib, yoshlarda vulgar modalashgan kiyinish, insonni kuchli emotsiyaga olib boruvchi
jarayonlarga maylning ortishi hayot mazmuniga aylanishi tufayli bo‘sh vaqtning mazmunsizligi, nafis
didni dag‘allashuvi ostida «kitch-did» - (nem. Kitsch - sifatsiz, arzon, yengil-yelpi, saviyasi past)
nafosatsizlikka boshlovchi, arzon va jo‘n yaratilan narsa va buyumlarga suniy joziba tusini berish
jarayoni yoshlarning ahloqida hosil bo‘lmogda. Bu hol behayolik va zo‘ravonlik, notabiiylik,
andozasizlik, madaniyatsizlik, ma’naviyatsizlik, millat va uning ma’naviy qadriyatlariga bepisandlik
bilan ijtimoiy manfaatlarga daxl qiluvchi holatni tug‘diradi. Yoshlarda ijtimoiy-madaniy ornament —
belgilarini transformatsiyasi ma’naviyat, qadriyatlariga nisbatan begonalashtirmoqda.

Ko‘rmayman yoki muloqot

X 487 (38,1 %)
qilmayman
Menga farqi yo‘q 315 (24,6 %)
Hozir xamma shundayku! 194 (15,2 %)
«Oxmnav_ly madamyat>> bu 282 (221 %)
zamonaviylik
0 100 200 300 400 500

1. Rasm. «Ommaviy madaniyat» vakillari bilan munosabatingiz?[10]

Biz, yoshlar sotsiologiyasi bo‘yicha transformatsiya jarayonining shartli ravishda quyidagicha
ijtimoiy tahlillashtirish mumkin deb hisoblaymiz:

1. Jamiyat hayotini laxzada o‘zgarishi inson ehtiyojlariga ta’sir etib, yoshlarning
musiqaga bo‘lgan extiyojida estetik transformatsiyaga olib kelishini kuzatish mumkin. Zamondan-
zamonga o°‘tib odamlarni ruhiga ma’nan ozuqa berib kelgan milliy-klassik musiqa janrlarga
yoshlarning murojaatlari jiddiy qisqarishi g‘arbning qulogni qomatga keltiruvchi rok yoki asl san’at
asarini qayta buzilgan “Cover version” [6] janrlariga murojaatlarining ortishini 1-jadval dallillaymiz.
Misol:

1-jadval
Yoshlarning “Karvon” taronasiga murojaatining qiyosiy holati
Ne Ijrochi Musiqa Internetga Murojaat Ijtimoiy
nomi joylangan soni portal nomi
vakti
1 Sherali Jo‘raev | Karvon 2018 30.165
[14] Youtube
2 Sandjey [15] Karvon 2018 4.386.369
(Cover
version)
2. Dunyoning texnika taraqqiyoti inson hayotini farovonlashuviga imkon berdi. Ammo

kino san’ati transformatsiyasi yoshlar fe’l-atvorida vatanparvarlik, mehnatsevarlik, sabrlik, do‘stlik,
kechirimlilik, bag‘rikenglik kabi sifatilarni yaratishga xizmat qiluvchi janrlardan jizzakilik, qo‘pollik,
sabrsizlik, dangasalik, xiyonatkorlik uyatsizlik kabi sifatlarni rivojlantiruvchi kino janrlariga
murojaati kuzatilmoqda.

3. Bugungi zamonaviy yoshlarni teatr, opera, balet, muzey va galereyadan kompyuter-
video o‘yin va tungi klublar orqali badiiy-estetik dunyoqarash transformatsiyasini ham kuzatish
mumkin.

4. O‘zbek halqi tarixan milliy bayramlar: dehqonlarning xirmon sayllari, badiiy kechalar,
milliy-diniy tadbirlarda inson fe’l-atvorining ijobiy sifatlarini shakllantiruvchi sanat bayramlari,
milliy askiya kechalaridan axlogsiz, davlat, jamiyat va inson sha’niga qaratilgan turli xil jamoalarni
konserti hazil-mutoyiba, askiya transformatsiyasini ijtimoiylashuvini 2-jadval dallillaymiz. Misol:

2-jadval
Yoshlarning hazil-mutoyiba va askiyaga murojaatining qiyosiy holati
Ne | Jamoa yoki guruh Internet Murojaat Ijtimoiy
nomi joylangan soni portal nomi
vakti

1 Askiya sayli [11] 2019 43.306

2 Million [12] 2019 39.960.108 Youtube

3 Bravo [13] 2019 29.733.499
5. XX asr kompyuter texnologiyasini yaratilishi kelgusi asrga xalokatli taraqqiyot omili

bo‘ldi. Yoshlarda kitob, jurnal va gazetaga nisbatan kitobxonlik va mutolaa madaniyati susayib,
bugungi ijtimoiy tarmoq kanallarida turli xil yengil-yelpi kundalik axborot kanal va guruhlarning
ko‘pligi mutolaa transformatsiyasini isbotlaydi.

6. Geosiyosiy jihatdan bir millatni ma’naviy qul qilishda ilk “Ommaviy madaniyat”
importi inson organizmi uchun foydali milliy taomlardan inson sog‘lig‘iga psixo-biologik mutelikni
hosil etadigan fast-fudlarning is’temoli yoshlarning 0ziq — ovqat transformatsiyasi hisoblanadi.

7. Insoniyat taraqqiyotida yoshlarning ijtimoiy-hayotiy imidji, uni fe’l-atvori, axloqi,
ijtimoly maqomini anglatuvchi omilga aylandi. Ammo globallashuv yoshlar hayotiga “ommaviy
madaniyat”ning didsizlik va axlogsizlikni targ‘ib qiluvchi illatlari, sport, oversayz, granj, eklektik,
ich-keyim, kejual uslublari orqali kiyinish madaniyatida transformatsiya jarayoni sodir bo‘lmoqda.

8. Insoniyatni xayvonot olamidan farqlab turuvchi belgi so‘zlashuv-muomala madaniyati
bo‘lib, so‘zlashuv madaniyati kishilarda ilk ta’ssurot qoldirishning eng muhim omili hisoblanadi.
Odamlarning o‘zaro muloqotida xushmuomalalik esa so‘z san’ati hisoblanadi. Ammo texnika
taraqqiyoti yoshlar muomalasida yangi so‘z va birikmalarning qo‘llash adabiy til qoidalariga
axlogsiz, qo‘pol so‘zlar, ITdan kelib chiqqan yangi qisqartma so‘zlar madaniyati transformatsiyasiga
fundament qo‘ydi.

9. Yoshlarda kitobxonlik va mutolaa madaniyatini susayib ketishi, ularni ongidagi fikr-
mulohazalarini oq qog‘ozga tushirish madaniyatini mo‘rtlashuviga olib keldi. Yoshlarning
sabrsizligi, shoshqologligi milliy-tabity yozma shakldan qog‘ozga xunuk va xato bilan yozish,
ijtimoiy tarmoq va elektron xatlarda o‘z ifodasini topmoqda. Jumladan: Sh-W, Ch-4 harf va belgilarni
almashtirish holatida yozish madaniyati transformatsiyasini kuzatilmoqda.

10.  Emo (ing. emo - hissiy-emotsional) submadaniyat bo‘lib, tushkun kayfiyatdagi
musiqiy janr orqali g‘arb jamiyatida shakllangan [7]. Bu submadaniyat vakillari jamiyat
manfaatlariga zid milliy anana va odatlar, umuminsoniy qadriyat, axloqiy madaniyat normalarni
mensimaslik, shaxsiy manfaatlarga berilib, sub’ektiv ehtiroslarni namoyish qilishga intilishdir.
Mazkur harakatning yurtimizga kirib kelishi inson huquq va erkinliklarini ta’minlashdagi erishilgan
yutuqlar tufayli tadbirkorlikdagi yangi qatlamning shakllanishi, aynigsa sanatkorlarning yosh estrada
yulduzlarining milliy ma’naviyatga salbiy ta’sir etuvchi ommaviy chiqishlari, bahs-munozaralari,
ko‘p holatlarda sanat asarlarini yengil-yelpi, past saviyada ommaga havola etishi nafaqat sanatni,
balki millatni milliy ideal va nafosatiga tahdid soladi. Shu ma’noda yoshlar ijtimoiy ruhiyatida
tolerantlilik, qanoatlilik, sabrlilik, toqatlilik, chidamlilik, bag‘rikenglilik, yumshoqlilik, ishonchlilik,
sahiylik, irodalilik, muruvvatlilik, xursandlilik, intizomlilik, aybdorlilik, kechirimlilik, uyatlilik,
tavba qilish, rashqlilik, xushyoqishlilik, minnatdorlilik kabi ijobiy ruhiy-hislatlardan jizzalik,
qaxrlilik, g‘azablilik, nafrat, qayg‘u, g‘am, qo‘rquv, isyonkorlik, depressiya, xasadlilik, qanoatsizlik,

befarqlik, loqaydlik, umidsizlik, bezovtalik, qo‘pollik, ajablanish kabi salbiy ijtimoiy-ruhiy holatlarga
transformatsiyasi tabiiylashayotgani xususida ma’lumotlar bazasi hosil bo‘lmoqda [4, B. 285].

11.  Xar bir millat o‘z o°zligini saqlab qolish uchun urf-odat va an’analarini davomiy va
merosiy shaklda milliy bayramlar, xirmon sayllar va turli xil tadbirlarda erkagu-ayolni fe’l-atvorida
jjobiy sifatlarni rivojlantiruvchi milliy an’anaviy o‘yinlarni zamonaviy yoshlarimiz hayotida
kompyuter video o‘yinlarga transformatsiyasini ko‘rishimiz mumkin.

12.  Sport davlatni va xalgni dunyoga tez mashhur qiluvchi soha bo‘lib, mamlakatimizda
sportni rivojlantirish va yoshlar hayotida sportga jalb uchun davlat siyosati darajasiga ko‘tarilgan.
Bugungi kunda jamiyatda ijtimoiy muammo sifatida sport bilan shug‘ullanadiganlardan sportni
tomosha qiladiganlarga auditoriyasini oshayotgani sportni transformatsiyasini isbotlab beradi.

13.  Yoshlarda axborotga nisbatan bo‘lgan munosabatining shiddatkorligi va istemolchilar
jamiyatida yoshlar tomonidan har qanday axborotni video-rolik shaklida YouTube, Tik-Tok,
Instagram, Telegram, Facebook kabi ijtimoiy tarmoqlarga joylanishi bilan shaxs daxlsizligi, inson,
oila, jamiyat, davlat sha’ni va qadr-qimmatiga jiddiy salbiy ta’siri axborot madaniyatida
transformatsiya jarayonini ko‘rish mumkin.

14.  Axborot texnologiyalarning dunyo miqyosidagi moliyalashuvi kapital jamiyati
yoshlarining bugungi kundagi ehtiyojini qulay va oson yo‘llar orqali internetda katta miqdordagi
mablag’ topishga ruhlantirdi. Natijada, o‘qituvchi, shifokor, quruvchi, oshpaz, ichki ishlar xodimi va
arxitektor kabi kasblar o‘rniga internet axborot maydonida yoshlarning yangi kasbi: Blogger,
Vlogger, Viner, TikToker, Follower, Hater, Clicker, Crush, Cheater, Troll kabi onlayn faoliyat olib
boruvchi yangi avlodi paydo bo‘lmoqda.

TAKLIF

Sotsiologik tadqiqotdan kelib chiggan holda yoshlarning milliy ma’naviyat va qadriyatlardan
uzoqlashuvi, begonalashishini oldin olish magsadidagi ijtimoiy - amaliy tavsiya va takliflar:

- yoshlarda (onlayn) kitobxonlik va mutolaa madaniyatini rivojlantirishda Internet
tizimidan yangi sayt, bloglarni ishlab chiqish;

- yoshlarda sportni tomosha qilishdan ko‘ra sport bilan shug‘llanish madaniyatini
rivojlantirish zarur;

- yoshlar mobil qurilmasida milliy, ta’lim va tarbiyaviy dasturlarni shakllantirish va
rivojlantirish kerak;

- mutolaa madaniyatni rivojlantirish uchun umumiy o‘rta maktablarda adabiyot, tarbiya,
tarix kabi fan dasturilariga eshitishga mo‘ljallangan audio dars programmasini shakllantirish zarur;

- o‘quvchi-talabalarni ta’lim muasassasidagi dars jadvali va o‘quvchi-talabalar ijtimoiy-
ta’limiy maqomini bildirib turuvchi mobil qurilmasiga dastur yaratish kerak. Dastur orqali dars
jadvalidan o‘quvchi-talaba va ota-ona xabardorligi, ijtimoiy-ta’limiy maqomi bo‘yicha dasturida ota-
ona o‘z farzandini ta’lim muasassasida qanday ta’lim olayotgani xaqida onlayn xabar olib turadi;

- umumiy o‘rta maktablarda milily etnografik an’ana, qadriyat va o‘yinlarni amaliy
darslashtirish kerak;

- yoshlarni ijtimoiy tarmog‘dagi faoliyatini “Ommaviy madaniyat”ga olib keladigan
xatti-harakatlardan, terrorizm va diniy ekstremizm, separatizm, fundamentalizm, vandalizm,
zo‘ravonlik va shafqatsizlik g‘oyalaridan himoya qilish lozim;

- o‘quvchi-talabalar uchun internet: ijtimoiy tarmog‘da fan-manbaa, audio-teatr, audio-
kitob kanallarini tashkili bilan ijtimoiy tarmog‘lardagi yoshlar faoliyatini unumli qilish lozim;

- ixtisoslashtirilgan maktab va xususiy universitetlarning tashkil etish orqali ziyoli
qatlamini demografiyasini o‘sishiga olib keladi;

- yoshlarda onlayn-tadbirkorlikni shaklantirish kerak;

- bola-ona-vatanparvalik dasturinini rivojlantirish lozim;

- oilada bola tarbiyasini “odatlantirish” va mehnat terepiyasi orqali barkamol avlod
muhitini shakllantirish zarur.

XULOSA

Har ganday halq va millat o‘zining ko‘p asrlik milliy odat va ananalari bilan o‘zligini saqlab
qolishi, taraqqiyotga milliy ma’naviyat bilan erishishi ijtimoiy qonuniyatdir. Shu ma’noda yoshlar

tarbiyasida milliy va umuminsoniy qadriyatlar osnosida sog‘lom his-tuyg‘u, magsad-mo‘ljallar aniq
estetik tarbiyasini tashkili o‘ta muhim milliy vazifaga aylanishining guvohi bo‘ldik. Millat
yoshlarining kelajagini belgilab beruvchi ma’naviy madaniyat va ma’rifat “Ommaviy madaniyat”,
“Ommaviy qadriyat”, “Ommaviy tarbiya” kabi tahdidlardan himoyalash immunitetiga qaratilishi
darkor. Milliy manfaat va maqsad, ezgu niyatlarni amalga oshirishga qodir bo‘lgan yangi avlodni
tarbiyalash masalasi Yangi O‘zbekiston taraqqiyotining yangi bosqichida milliy g‘oya, aslida milliy
madaniyatni rivojlantirish zarurligini ko‘rsatadi. Darhaqiqat, mamlakatimizda yoshlar tarbiyasi milliy
ruhni uyg‘otish, milliy va umuminsoniy qadriyatlarni yoshlarda shakllantirish ijtimoiy taraqqiyotning
yuksak darajasining shartidir.

Globallashuv sharoitida axborot texnologiyalarining ijtimoiy madaniyat, yani yoshlarning
mediamadaniyat sifatida shakllanishi ta’lim va tarbiya sohasida ahloqiy tarbiyaga e’tiborni talab
etadi. Yoshlar o‘zaro bevosita munosabatida nafosat va farosat qanchalik muhim bo‘lsa, aloqalarning
onlayn odob, onlayn ahloq, onlayn fazilat shaklida yoshlarning ma’naviyatida madia tarbiyasini talab
etmoqda. Bu masala onlayn qaramlik, onlayn qullikni (sindromi) oldini olish uchun onlayn fe’l-
atvorda milliy an’ana, onlayn til kabi savodxonlik ma’rifatini shakllantirishga chaqiradi.

Har qanday jamiyatda ta’lim va tarbiya jarayoni uyg‘un bo‘lishi bilan birga muayyan tizim va
funksionallik tartibida ishlashi magsadga muvofiqdir. Bizning kuzatishlarimiz ta’lim tizimi faollashib
borishi bilan birga OAV tarbiyada ta’limning mantiqiy davomi bo‘laolmay, kommersiyalashgan
alohida bozor iqtisodiy siyosatida yengil-yelpi yosh sanat vakillarini “mashhurlashish kasalini”
davolash ishi yoki “reklama biznesi’ga aylandi. Jamiyatimizda sog‘lom fikr, sog‘lom kuch
ustuvorligida yoshlarni axborotning zararli ta’sirlaridan asrash, ularni har tomonlama
xalqimizning munosib farzandi bo‘lib, yurtimiz dovrug‘ini yana dunyoga tanitishi uchun ta’lim
sohasi vakillarining ma’naviy-ma’rifiy ishlari hal qiluvchi hayot-momot omiliga aylanmoqda [8, B.
229].

